
Пӗлӳ тӗллевӗ: тӗнчери пӗтӗм халӑхӑн тӑван чӗлхе 
кунӗн историйӗпе паллаштарасси; хальхи саманара 
чӗлхе про6лемине пӑхса тухасси.

Сапӑрлӑх тӗллевӗ: тӑван чӗлхене хисеплеме, 
юратма, унӑн илемлӗхне упрама хӑнӑхтарасси; тӗрлӗ 
халӑх культурине, вӗсен чӗлхине хисеплеме хӑнӑхта- 
расси.

Аталантару тӗллевӗ: ачасен ӑс-хакӑлне, тимлӗхне, 
шухӑшлав хӑнӑхӑвне, сӑмах пуххине ӳстересси; тавра 
курӑмне аталантарасси.

Актуаллӑхӗ. Чӗлхе культурӑна тата халӑх хӑй 
евӗрлӗхне упраса пыракан тӗп инструмент шутланать. 
ЮНЕСКО шучӗпе, тӗнчери ултӑ пин чӗлхерен ҫур- 
ри ҫывӑх вӑхӑтра ҫухалма пултарать. Вӗсене упраса 
хӑварас тӗллевпе Тӑван чӗлхе кунне йӗркеленӗ.

Кирлӗ хатӗрсем: компьютер, проектор, Ротеег 
Ро1п1 программӑпа хатӗрленӗ слайдсем, карточкӑсем, 
жетонсем, жюри членӗсен хаклав хучӗ, плакатсем. 
Тӗслӗхрен, «Чӗлхе хӑйне пултарнӑ халӑхпа кӑна вилет, 
ҫавӑнпа та халӑх хӑй чӗлхине мантӑр тени ҫав халӑха 
вилӗм суннипе пӗр танах». (И.Я. Яковлев.)

Ӗ ҫ ю х ӑ м ӗ
1-м ӗ ш в у л а к а н. Паян Пӗтӗм тӗнчери тӑван чӗл- 

хе кунӗ. Чӗлхе культурӑна тата халӑх хӑй евӗрлӗхне 
упраса пыракан тӗп инструмент шутланать. ЮНЕСКО 
шучӗпе, ҫӗр чӑмӑрӗ ҫинче пӗтӗмпе ултӑ пин тӗрлӗ 
чӗлхе. Ҫав чӗлхесенчен ҫурри ҫывӑх вӑхӑтра ҫухал- 
ма пултарать. Ҫӗр чӑмӑрӗ ҫинчи чӗлхесене упраса 
хӑварас тӗллевпе Тӑван чӗлхе кунне йӗркеленӗ.

2-м ӗ ш в у л а к а н. Пӗтӗм тӗнчери чӗлхесен кун- 
не паллӑ тума 1999 ҫулта чӳк уйӑхӗнче ЮНЕСКО ор- 
ганизацийӗн аслӑ конференцийӗнче каласа хӑварнӑ. 
Пӗрремӗш хут ӑна 2000 ҫулта нарӑс уйӑхӗн 21-мӗшӗнче 
паллӑ тунӑ. Ҫак куна ахальтен суйласа илмен иккен. 
Нарӑсӑн 21-мӗшӗнче 1952 ҫулта Бангладешӑн тӗп ху- 
линче хӑйсен чӗлхине хӳтӗлеме тухнӑ студентсене 
полицейскийсем пеме пуҫланӑ.

3-м ӗ ш в у л а к а н. Мӗн пур чӗлхене йышӑнни 
тата хисеплени тӑнӑҫлӑха упрать. Кашни чӗлхе хӑйне 
евӗр, унра халӑх менталитечӗ тата йӑли-йӗрки палӑ- 
рать.

Кӗвӗ янӑрать (голоса мира).

1-м ӗ ш в у л а к а н. Тӗнчере чи анлӑ сарӑлнӑ чӗлхе 
вӑл -  Китай чӗлхи, унпа 650 миллион ҫын калаҫать, 
акӑлчанла -  295 миллион, вырӑсла -  200 миллион, 
чӑвашла -  2 миллион ытла. Халӑх шучӗ миллионран 
иртсен ҫ ав халӑха йышлӑ, аслӑ халӑхсен картине кӗр-

теҫҫӗ. Пирӗн чӑваш чӗлхи ҫак пин-пин чӗлхе хушшин- 
че сӑваплӑ, ырӑ ятлӑ.

2-м ӗ ш в у л а к а н. Ҫӗр чӑмӑрӗ ҫинчи чӗлхесене 
ултӑ ушкӑна пайланӑ: пӗтес хӑрушлӑх ҫук, ҫывӑх вӑ- 
хӑтра ҫухалма пултарать, чӗлхе пӗтес хӑрушлӑх пур, 
чӗлхе пӗтес пысӑк хӑрушлӑх пур, вилме патне ҫитнӗ, 
чӗлхе пӗтнӗ.

Раҫҫей гимнӗ янӑрать.

3-м ӗ ш в у л а к а н. ЮНЕСКО Раҫҫейре вилсе пы- 
ракан чӗлхесене шутланӑ. Раҫҫейри чӗлхесен карттине 
пӑхсан 20 чӗлхе пачах пӗтнине курма пулать (айн, юг, 
у6ых...), 22-шӗ пӗтес патне ҫитнӗ (алеут, ительмен...), 
29 чӗлхе пысӑк хӑрушлӑхра (чукот, карели.), 49 чӗлхе 
пӗтес хӑрушлӑх пур (калмӑк, удм урт.), тата 20 чӗлхе 
шиклентерет (6елорус, чечен, я к у т .) , юлашкисен 
шутне чӑваш чӗлхи те кӗрет. Пурӗ 136 чӗлхе... Хӑш- 
пӗр чӗлхепе 10 е ытларах ҫын анчах калаҫать, вӗсем 
те ватӑсем кӑна.

1-м ӗ ш в у л а к а н. Мӗне пула чӗлхесем пӗтеҫҫӗ- 
ха? Хыпарсем илмелли майсем ӳссе пыраҫҫӗ, ҫавӑнпа 
чӗлхесен вырӑнӗ чакать.

2-м ӗ ш в у л а к а н. Кашни халӑх чӗлхи -  турӑ па- 
нӑ пуянлӑх. Вӗсем пурте хӑйне майлӑ ҫепӗҫ, ач аш . 
Чӑваш чӗлхи пуян та илемлӗ, янӑравлӑ та ҫепӗҫ, паха 
та асамлӑ. Вӑл чӑваш юрри пек янӑравлӑ та кӗвӗллӗ, 
унпа чуна ачашлама е амантма, ҫӗклеме е ӳкерме, хав- 
халантарма пулать.

Чӑваш кӗвви янӑрать.

3-м ӗ ш в у л а к а н. «Чи кирлӗ, чи хисеплӗ япала 
вӑл -  тӑван чӗлхе. Унта Тӑван ҫӗр-шыв, пурнӑҫ, тӑван 
халӑх, унӑн ӗмӗчӗ, телейӗ. Ӗмӗр пурӑн Тӑван ҫ ӗр-шыв- 
ра, ӗмӗр вӗрен тӑрӑшса тӑван чӗлхене», -  тенӗ чӑваш 
халӑхӗн мухтавлӑ ывӑлӗ, паллӑ академик ГН. Волков.

1-м ӗ ш в у л а к а н. Пурнӑҫра -  пӗр анне. Тӑван 
чӗлхе те пӗрре. Ӑна упрасси -пирӗн тивӗҫ. Иван Яков- 
левич Яковлев пуласлӑх ҫыннисене тӑван чӗлхене 
упрама пиллесе хӑварнӑ. Ҫапла ҫ еҫ чӑваш чӗлхи ытти- 
сенчен кая пулмӗ тенӗ вӑл.

2-м ӗ ш в у л а к а н.
Чӑваш юрри -  чӑваш чӗри.
Тӑван атте вӑйне пире кӑтартрӗ:
Ҫич тинӗс урлӑ ҫук унтан чӗрри,
Аттила пек, пире вӑл паттӑрлатрӗ!

Чӑваш юрри янӑрать.

Уяв каҫӗн 2-мӗш пайӗ.
«Выляр-ха тӑван чӗлхене савса» конкурс

1-м ӗ ш е р т с е п ы р а к а н. Ачасем, халӗ эпир 
сирӗнпе «Выляр-ха тӑван чӗлхене савса» конкурс

пуҫлатпӑр. Командӑсем, жюри членӗсем хӑйсен вы- 
рӑнне йышӑнма пултараҫҫӗ. (Кашни команда хӑйӗн- 
пе паллаштарать. Паллашу йӗрки ирӗклӗ, вӑхӑт -  
2 минут.)

2-м ӗ ш е р т с е п ы р а к а н. Пирӗн тӑван чӗлхе 
ваттисен сӑмахӗсемпе пуян. Пӗрремӗш номинаци 
«Ваттисен сӑмахӗсене вӗҫле» ятлӑ. (Командӑсем кар- 
точкӑпа ӗҫлеҫҫӗ. -  3 минут.)

Алӑра ӗҫ пултӑр, пуҫра ... (ӑс пултӑр).
ырӑ ҫынна ырӑ ятпа асӑнаҫҫӗ, усал ҫынна ... ( усалпа).
ыр лашана пӗр пушӑ, ырӑ ҫынна ... (пӗр сӑмах).
Пуян вилет -  мул юлать, ыр ҫын вилет ... (ят юлать).
Васкакан вакка ... (сикнӗ).
Ӗмӗр пурӑн ... (ӗмӗр вӗрен).
Пур -  пӗрле, ҫук -  ... (ҫурмалла).
Вӑйлинчен вӑйли пур, ӑслинчен ... (ӑсли).
Сивӗ апат сивӗтмест, ... (сивӗ сӑмах сивӗтет).
Таракана пӗр ҫул, шыракана ... (ҫӗр ҫул).
Ҫамрӑкла вӗренни чул ҫинче, ватӑлла вӗренни ... (юр 

ҫинче).
ырӑ сӑмах ылтӑнран ... (хаклӑ).

1-м ӗ ш е р т с е п ы р а к а н. «Ҫамрӑк чӗлхеҫӗсем» 
ӗҫленӗ самантра куракансен ӑсталӑхне тӗрӗслесе пӑ- 
хар. Тӗрӗс хуравшӑн жетон тивӗҫет. Жетон нумай 
пуҫтаракан « Куракансем хушшинчи ҫамрӑк чӗлхеҫӗ» 
ятне илме тивӗҫ пулать.

Лашан иккӗ, качакан виҫҫӗ, сурӑхӑн пачах та ҫук. Мӗн 
вӑл? (А сасӑ.)

Ҫӗр варринче мӗн тӑрать? (Ӗ.)
Страус хӑйне кайӑк теме пултарать-и? (Ҫук, вӑл калаҫма 

пӗлмест.)
Ирхине чи малтан эпир мӗн тӑватпӑр? (Вӑранатпӑр.)
Нарӑс уйӑхӗн 31-мӗшӗнче мӗнле уяв палӑртаҫҫӗ? (Нимӗнле

те.)
Пӗрремӗш хӗрарӑм летчик? (Ба6а Яга.)
Шлепки пур -  пуҫӗ ҫук, ури пур -  атти ҫук. Мӗн вӑл? 

(Кӑмпа.)
2-м ӗ ш е р т с е п ы р а к а н. Иккӗмӗш номинаци 

«Алфавита пӗлетӗр-и?» ятлӑ. Алфавитпа усӑ курса 
панӑ вӑрттӑнлӑхсене тупӑр. (Командӑсем карточкӑпа 
ӗҫлеҫҫӗ. -  5 минут.)
9-16-9-20 19-24-20-2-17 23-2-4-1-17 22-9-20-30-33-4-20-1,

9-16-9-20 4-9-20-8-17 23-2-20-2-30-21-1 23-2-4-1-17 
29-9-15-27-8-19-8

(Ӗмӗр пурӑн тӑван ҫ ӗр-шывра, ӗмӗр вӗрен тӑрӑшса 
тӑван чӗлхене.)

1-м ӗ ш е р т с е п ы р а к а н. Эпир куракансен 
ӑсталӑхне малалла тӗрӗслер. Тӗрӗс хуравлакан жетон 
илет.

Миҫе «ав» илсен суя пулса тухать? (Ултав.)
Чӑх «ачисем» мӗн ятлӑ? (Чӗпӗ.)
Тӳпе юрӑҫи мӗн ятлӑ? (Тӑри.)
Ҫур апельсин мӗне асилтерет? (Ҫур апельсина.)
Ҫут тӗнчере мӗн ҫивӗч? (Чӗлхе.)
Ҫут тӗнчере мӗн мӑнтӑр? (Ҫӗр.)
Упӑшки ятлаҫать, арӑмӗ уй шӑварать. (Аслатиллӗ ҫумӑр.)
2-м ӗ ш е р т с е п ы р а к а н. Виҫҫӗмӗш номина- 

ци — «Чӑвашсен апат-ҫимӗҫӗ». Ку конкурсра чӑвашсен

апат-ҫимӗҫӗ ҫинчен тата ӑна мӗнле хатӗрлемелли ҫин- 
чен каласа памалла. -  3 минут хатӗрленме.

1-м ӗ ш е р т с е п ы р а к а н. Командӑсем ӗҫленӗ 
вӑхӑтра куракансемпе малалла жетон пухар. Тӑвансем 
сирӗншӗн кам пулнине тӗрӗс каламалла.

1. Аннен аппӑшӗ. (Мӑнакка.)
2. Аннен ашшӗ. (Кукаҫей.)
3. Пиччен арӑмӗ. (Инке.)
4. Аннен пиччӗшӗ. (Кукка.)
5. Аттен амӑшӗ. (Асанне.)
6. ывӑлӑн арӑмӗ. (Кин.)
7. Тӑван аппан упӑшки. (Йысна.)
8. Хӗрӗн упӑшки. (Кӗрӳ.)
9. Аннен амӑшӗ. (Кукамай.)
10. Аннен упӑшки. (Атте.)
2-м ӗ ш е р т с е п ы р а к а н. Командӑсем чӑнах та 

тавҫӑруллӑ пулнине тӗрӗслер-ха? Халӗ хӑвӑрт хурав- 
ламалли ыйтусем. Вӗсене черетпе хуравлатпӑр.

1. Чӑваш Респу6ликин тӗп хули. (Шупашкар.)
2. Чӑваш чӗлхинче миҫе падеж? (8.)
3. Хирӗҫле пӗлтерӗшлӗ сӑмахсене мӗн теҫҫӗ? (Антоним- 

сем.)
4. Мӑшӑр сӑмахсене менле ҫыраҫҫӗ? (Дефиспа.)
5. Чӑваш алфавитӗнче миҫе сас палли? (37.)
6. Чӑваш алфавитне кам йӗркеленӗ? (И.Я. Яковлев.)
7. К.В. Ивановӑн вилӗмсӗр произведенийӗ. («Нарспи».)
8. Тӗнчипе паллӑ чӑваш космонавчӗ. (А.Г Николаев.)
9. Подлежащипе сказуемӑй мӗнле членсем пулаҫҫӗ? (Тӗп 

членсем.)
10. Яковлевӑн ячӗ. (Иван.)
1-м ӗ ш е р т с е п ы р а к а н. Тепӗр номинаци -  «Кам 

маларах?». Панӑ сыпӑксенчен предложени тумалла. 
Ҫ ы н  ЧУ НӖ ЧӖЛ ХИН ЧЕ ПА ЛӐ РАТь  . -  1 минут.

2-мӗ ш е р т с е п ы р а к а н. Командӑсем шутланӑ 
самантра куракансемпе «Кайӑксен ятне пӗлетӗр-и?» 
вӑйӑ ирттерер. Кайӑк ячӗсене чӑвашла каламалла. 
Тӗрӗс хуравшӑн -  жетон.

1. Сорока -  чакак.
2. Воро6ей -  ҫерҫи.
3. Голу6ь -  кӑвакарчӑн.
4. Журавль -  тӑрна.
5. Снегирь -  уйӑп.
6. Соловей -  шӑпчӑк.
7. Жаворонок -  тӑри.
8. Стриж -  вӗршӗн.
9. Скворец -  шӑнкӑрч.
10. Галка -  чана, чавка.
11. Ворон -  ҫӑхан.
12. Ястре6 -  хурчка.
13. Чайка -  чарлан.
1-м ӗ ш е р т с е п ы р а к а н. Паян пирӗн сирӗнпе 

интереслӗ тӗл пулу иртрӗ. Тӑван чӗлхе ӗмӗрех пу- 
рӑнтӑр, ан пӗттӗр. Хамӑр чӗлхене юратса вӗренер, ӑна 
упрар, унпа кӑмӑлтан калаҫар!

2-м ӗ ш е р т с е п ы р а к а н. Халӗ жюри членӗсене 
пӗтӗмлетӳ тума вӑхӑт ҫитрӗ. Вӗсем канашланӑ вӑхӑтра 
жетонсем шутлар та куракансем хушшинчи ҫамрӑк 
чӗлхеҫе палӑртар.

1-м ӗш  е р т с е  п ы р а к а н .  Мана Раиса Сарпи 
сӑмахӗсем аса килчӗҫ:

Тӑван чӗлхене суйламаҫҫӗ.
Суйлас пулсан та ӑна 
Эпӗ илӗттӗм суйласа,
Чӑваш чӗлхийӗ, сана.

Ҫак сӑмахсем кашни чӑваш ачишӗн гимн вырӑнӗн- 
чех пулмалла.

2-м ӗ ш  е р т с е  п ы р а к а н .  «Чӗлхе» сӑмахпа 
синквейн тӑвар-ха!

Чӗлхе 
илемлӗ ҫепӗҫ 

янӑрать вӗрентет ӑнлантарать 
Тӑван чӗлхене пирӗн упрамалла.

Хутшӑну хатӗрӗ

1-мӗш е р т с е  п ы р а к а н .  Халӗжюричленӗсене 
сӑмах парар!

Х у ш с а  п а н и  
Жюри членӗсен хаклав хучӗ

Номинацисем 1-мӗш
команда

2-мӗш
команда

«Ваттисен сӑмахӗсене вӗҫле» 
Кашни ваттисен сӑмахӗшӗн 1 6алл. 
Пурӗ 12 6алл пухма пулать.
«Алфавита пӗлетӗр-и?»
Кашни тӗрӗс предложенишӗн -  3 
6алл. Пурӗ 6 6алл пухма пулать.
«Чӑвашсен апат-ҫимӗҫӗ»
Чи пысӑк 6алл -  5
«Хӑвӑрт ыйтусем»
Кашни тӗрӗс хурав -  1 6алл. Пурӗ 
5 6алл пухма пулать
«Кам маларах?»
Чи пысӑк 6алл -  3


